
Pou Piblikasyon Imedyat: 28 oktòb 2012 
GOUVÈNÈ CUOMO MANDE FÒS LAME AK LAGAD NASYONAL DELÈ NEW 

YORK POU MOBILIZE POU OURAGAN SANDY 
 

Apeprè 1.175 Twoup Ap Reponn nan Vil New York, Long Island, Hudson Valley,  
Southern Tier 

 
Jodi a, Gouvènè Andrew M. Cuomo te mande Fòs Lame ak Lagad Nasyonal Delè Vil New York 
pou yo mobilize pou bay repons pou Ouragan Sandy, epi kòm yon rezilta, Lagad ap deplwaye 
apeprè 1.175 Sòlda Sitwayen ak Avyatè. Twoup yo pral travay nan afektasyon yo apati jodi a. 
 
Gouvènè Cuomo di konsa, “Ane pase, Fòs Lame ak Lagad Nasyonal Delè New York te jwe yon 
wòl enpòtan nan repons imedyat nou nan Eta a nan Ouragan Irene ak Tanpèt Twopikal Lee. Y ap 
bay èd enpòtan pou plizyè rejyon Eta a, epi li enpòtan pou yo pran pozisyon pou pare pou sèvi 
kèlkeswa kote yo rele yo. Twoup sa yo ansanm avèk ekipman enpòtan, veyikil ak avyon, pare 
pou reponn nan avi yo bay pou yon moman.” 
 
Sòlda yo ap disponib pou ede otorite lokal yo bay repons pou domaj tanpèt la nan Vil New York, 
Long Island, Hudson River ak Southern Tier. Lagad Nasyonal New York gen anpil estòk 
ekipman ki la sitou pou tanpèt, epi li prepare pou deplwaye avyon ak sistèm kominikasyon nan 
satelit, jan li nesesè. Men veyikil, avyon ak ekipman ki disponib tou: 
 
• Lagad Nasyonal New York gen plis pase 900 kamyon aks wo ak Humvees ki kapab travay nan 
zòn ki inonde yo, ak resous transpò sou distans long ak ekipman jeni yo kapab itilize si li nesesè.  
• Lagad Nasyonal Fòs Lame New York gen 11 elikoptè UH-60 Blackhawk, de (2) elikoptè 
UH-72 Lakota pou sèvis lejè ki gen ekipman pou wè lannwit, ak youn elikoptè lejè CH-47 pou 
gwo travay ki disponib pou reponn.  
• Lagad Nasyonal Delè New York gen avyon chajman C-130 ki pare pou vole si li nesesè.  
 
Jodi a, 200 Sòlda Lagad Nasyonal Fòs Lame New York pral nan travay nan Vil New York, pou 
opere ant Lexington Avenue Armory nan Manhattan ak Jamaica Armory nan Queens. Answit, 
biwo santral pou Joint Task Force Sandy, ki gen ladan resous Fòs Lame ak Fòs-de-Lè ak lòt 
sèvis, ap kanpe nan Camp Smith Training Site nò Peeksill. 
 
Twoup yo ap deplwaye tou apati jodi a nan Long Island pou bay repons pou tanpèt la. Lagad 
Nasyonal Fòs Lame New York ap mobilize 50 Sòlda nan Latham ak 15 Sòlda nan Auburn, ki 
afekte nan 102yèm Batayon Lapolis Militè nan Auburn, nan Sant Rezèv Fòs Lame Farmingdale 
pou aji kòm yon fòs repons nan Konte Suffolk. Epitou jodi a, 106yèm Zèl Sekou Lagad 

Nasyonal Delè New York ap gen 50 Avyatè nan travay nan Baz Lagad Nasyonal Delè Gabreski 
pou fè misyon sou pati lès Long Island epi pou bay ofisye lyezon Lagad Nasyonal pou travay 
avèk ofisyèl jesyon ijans nan konte Suffolk ak Nassau. A 6 p.m. nan lendi, y ap afekte yon total 
250 Sòlda nan Sant lan nan Farmingdale epi y ap afekte 150 Avyatè nan Baz Lagad Nasyonal 
Delè Gabreski.  
 
Yon lòt 200 Sòlda, sitou nan 204yèm Batayon Enjenyè Lagad Nasyonal Fòs Lame New York 
prale nan sèvis lendi nan sèvis militè nan Binghamton, Walton ak Horseheads pou bay repons 
pou ensidan nan Southern Tier. 174yèm Zèl Atak ki nan Syracuse ap bay 50 Avyatè k ap anplas 
lendi swa tou. 
 
Toupatou nan eta a, yon lòt 150 Sòlda ak Avyatè, ki p ap gen zam, ap mobilize pou bay kòmann 
ak kontwòl ak sipò lojistik pou twoup k ap ede ajans eta a ak ajans lokal yo.  
 
Si li nesesè, yo kapab rele plis twoup pou bay repons pou tanpèt la. Fòs Lame ak Lagad 
Nasyonal New York gen yon fòs total 16.000 manm. Apeprè 2.300 Manm Fòs Lame ak Lagad 
Nasyonal Delè deplwaye nan peyi etranje nan moman an. Answit, Eta a kapab rele manm Milis 
Naval New York. Fòs 2.200 manm yo ap opere yon flòt bato patwouy, epi yo kapab bay twoup 
ki se manm Lamarin ak Rezèv Kò Maren tou. Lagad New York ki gen 250 manm, fòs defans 
volontè eta a, kapab bay volontè pou ogmante Lagad Nasyonal New York lè li nesesè. 
 
Nan mwa out ak septanm 2011, plis pase 4.400 manm Fòs Lame ak Lagad Nasyonal Delè New 
York te bay repons lè Tanpèt Twopikal Irene ak Lee te lakòz inondasyon ki te fè anpil dega nan 
Catskills, Adirondacks ak Southern Tier. 

